
· Rhodd gan Dduw yw rhyw i’w fwynhau oddi mewn i briodas yn unig. 
· Duw a greodd ddyn a menyw ac a ddaeth â nhw at ei gilydd (Gen 2:24 ‘Dyna pam mae dyn yn gadael ei dad a'i fam ac yn cael ei uno â'i wraig. Maen nhw'n dod yn un cnawd.’)
·  Mae’r berthynas rhwng gŵr a gwraig yn uniad cryf sy’n golygu eu bod yn un cnawd. Mae’r ymlyniad yn un emosiynol a chorfforol. Mae Duw yn dymuno i wŷr a gwragedd  fwynhau cwmni ei gilydd yn rhywiol (Diar. 5:18,19 ‘...mwynha dy hun gyda’r wraig briodaist ti pan yn ifanc...gad i’w bronnau roi boddhad i ti’).  Nid yw gwŷr a gwragedd i wrthod ei gilydd yn rhywiol oni bai bod rheswm digonol – rhag iddynt gael eu temtio i fod yn anffyddlon         (1 Cor.7:5).
· Mae’r gwely priodas i’w barchu gan bawb ac anfoesoldeb rhywiol yw cael rhyw tu allan i briodas (Heb. 13:4).
· Wrth gondemnio rhyw tu allan i briodas ac anfoesoldeb rhywiol mae Duw yn ceisio gofalu am ei bobl.  Ystyriwch nifer y problemau emosiynol a chymdeithasol fyddai’n cael eu hosgoi petai pawb yn ufudd i’r cyfarwyddiadau mae Duw yn roi yn y Beibl. 
· Condemnir anfoesoldeb rhywiol dro ar ôl tro yn y Beibl (Act.15:20; 1 Cor.6:13,18; 7:2).
·  Mae pob math o bechodau (drygioni) i’w cael sy’n niweidiol – dweud celwydd, lladrata, meddwi a thrais i enwi ond ychydig. Mae’r Beibl yn pwysleisio, fodd bynnag, fod pechodau rhywiol yn fwy niweidiol, oherwydd maent yn cael eu cyflawni yn erbyn ein cyrff ein hunain.

Rhai rhesymau dros beidio â chael rhyw cyn priodas.
· Oherwydd bod Duw yn ei gondemnio (fel y gwelir yn yr adnodau uchod). Wrth ufuddhau i Dduw y daw bendithion (Deut.20:1-3). 
· Bydd Cristion yn iachach yn ysbrydol (Rhuf.8:8-13); yn gorfforol (1 Cor.6:18) ac yn emosiynol, oherwydd na fydd hen broblemau yn cael eu trosglwyddo i’r briodas newydd (Heb.13:4).
·  Mae’n bosib osgoi pob math o broblemau  – cynyddir y perygl o ddal clefyd rhywiol, datblygu cancr ceg y groth a beichiogi ar ddamwain wrth gael nifer o bartneriaid rhywiol.
· Mae aros i gael rhyw o fewn priodas hefyd yn dangos aeddfedrwydd cymeriad a hunanddisgyblaeth (1 Cor.13:4-5) oherwydd bod amynedd a chariad yn cyd-fynd mewn cyswllt Beiblaidd. 
· Nid oes unrhyw ganlyniadau negyddol i aros tan ar ôl priodi i gael rhyw (Heb. 12:1) ‘Oes! Mae tyrfa enfawr o’n cwmpas ni yn dweud mai trystio Duw ydy’r ffordd orau i fyw.’
Testunau Trafod
a) Pa broblemau amlwg sy’n gallu dilyn wrth gael rhyw cyn priodas?
b) Pa werth sydd i aros tan ar ôl priodi cyn cael rhyw?
c) Pa broblemau sy’n wynebu pobl wrth geisio cadw rhag cael rhyw cyn priodi?

Rhyw Cyn Priodas


Braslun o’r safbwynt Cristnogol

















Noddwyd gan Ebeneser, Caerdydd (Cynllun Agape)

